
Жоба туралы қысқаша ақпарат 

Жоба аты 

 

AP09260383 «Магний-иондық батареялар үшін қайтымды 

анодты әзірлеу» 

Жоба өзектілігі 

 

Электрондық технологияның (электр көлігінің) дамуы және 

гаджеттердің көп саны мен түрлерінің пайда болуы энергияны 

сақтау технологияларына көбірек қызығушылық тудыруда. 

Бұл мәселенің шешімі осы уақытқа дейін литий-ионды 

аккумуляторлар болды, алайда олардың жарылғыштығы, 

энергияны сақтау қабілетінің жеткіліксіздігі, жұмыс 

температурасының төмен диапазоны, шамадан тыс зарядқа 

және толық разрядқа төмен қарсылығы, теріс температурада 

зарядтау қиындықтары және бағасының біршама 

қыбатшылығы басқа балама нұсқаларды іздеуге мәжбүр етті. 

Осындай балама шешімдердің бірі-магний аккумуляторлары 

болып табылады. 

Магнийдің біршама артықшылықтары бар. Мысалы, 

тығыздығы, балқу температурасы, зарядты ұзақ уақыт ұстап 

тұру мүмкіндігі литиймен салыстырғанда жоғары, қауіпсіз 

және жер қыртысында кеңінен таралған. Бұл жобада 

наноқұрылымды титан оксиді анодтың белсенді материалы 

үшін бастапқы материал ретінде ұсынылады, өйткені ол 

магнийді бетіне оңай адсорбциялайды және жоғары юеттік 

ауданға ие. Магний аккумуляторлары үшін анод 

материалының бұл түрі әлі зерттелген жоқ.  

Жоба мақсаты 

 

Бұл жобаның мақсаты магний-иондық батареяларға арналған 

қауіпсіздікті және жоғары нақты сипаттамаларды қамтамасыз 

ететін интеркаляцияланған анодты синтездеу болып табылады. 

Жоба міндеттері 1) Химиялық ток көздері үшін анод материалының оңтайлы 

құрамын іріктеу және физика-химиялық зерттеу әдістерінің 

кешенін пайдалана отырып, олардың электрохимиялық 

сипаттамаларын анықтау. 

2) Магний иондарының интеркаляциясының анодты 

материалдың құрамы мен құрылымына әсерін зерттеу және 

оңтайлы жағдайларды таңдау. 

3) Ең жақсы энергетикалық және ресурстық сипаттамалары бар 

магний интеркалирленген анодтардың электрохимиялық 

қасиеттерін зерттеу. Анодты сынақтан өткізу. 

Күтілетін және қол 

жеткізілген нәтижелер 

2021 жыл – титан оксидінің синтезі бірнеше әдістерді қолдана 

отырып жүзеге асырылды: гидротермиялық синтез, қатты 

фазалық, үлгі әдісі және титанды электрохимиялық анодтау. 

Анодты материалдың құрамы таңдалды: белсенді материал 

(75–80%), ацетилен күйесі және байланыстырғыш зат (ПВДФ). 

Синтезделген наноқұрылымды электродтардың 

морфологиялық сипаттамалары анықталды. Синтезделген 

анод электродына магний иондарының интеркаляциясы мен 

деинтеркаляциясы процестерінің кинетикалық параметрлері 

есептелген.  



2022 жыл – сканерлеуші электрондық микроскопия, рентген-

дифракциялық және рентген-спектрлік талдау әдістерін 

пайдалана отырып, магний иондарының интеркаляциясының 

анодты материалдың кристалдық құрылымына, фазалық 

құрамына және морфологиясына әсері анықталды. Электролит 

концентрациясының, сканерлеу жылдамдығының және 

электрохимиялық зерттеу әдістерін қолдана отырып 

циклдардың өзгеруімен анод синтезінің оңтайлы шарттары 

таңдалды. Магний иондарының инеркаляциясынан кейін 

анодты материал бетінің морфологиялық қасиеттері зерттелді.  

2023 жыл – синтезделген титан оксидін термиялық өңдеудің 

оңтайлы температурасы таңдалды. Жылдамдық 

константасының мәндері, тотығу және тотықсыздану 

процестері үшін зарядты тасымалдау коэффициенттері (α) 

және циклдік вольтамметрия нәтижелері бойынша магний 

иондарының диффузия коэффициенті анықталды. Анодты 

материалды гальваностатикалық заряд-разряд әдісімен сынау 

жүргізілді. Сынақтардан кейін анодтың беттік сипаттамалары 

анықталды. 

